
PERDORIMI INSTRUMENTAL | KUFIJVE MIDIS KATEGORIVE
FETARE DHE METAFORAVE GJINORE NE BALLKAN'

ALBERT DOJA™

Abstrakti. Né kété artikull shqyrtoj ményrat e identifikimit dhe
pérkatésisé fetare né Ballkan si instrumente politike qé aplikohen
pér té konsoliduar strukturat hierarkike midis grupeve shoqérore
dhe individéve, té cilét shumé shpesh pérdorin metafora gjinore qé
pérshkruajné kategori t& ndryshme njerézish ose si t€ feminizuar
ose si vértet burréroré si dhe t€ pérdorimit t& grave si njési
shkémbimi. !

Njé ideologji etno-fetare me nuanca gjinore

bité gjitha, Ballkani éshté njé vend kalimesh, takimesh dhe kontaktesh, i mahnitshémné

aftésiné e tij t€ hibridizimit t€ Ortodoksisé Lindore, Katolicizmit dhe Myslimanizmit.

Megjithaté, né njé kéndvéshtrim pérgjithésues té kulturave dhe shoqérive t&€ Europés
juglindore, sidomos Shqipérisé, bien menjéheré né€ sy dallimet rajonale midis malésisé dhe
fushés, midis ményrave té jetes€s té ndikuara nga kultura té ndryshme fetare, midis situatave
té ndryshme sociale dhe ekonomike, sidomos pér sa i pérket ndikimit té tyre ndaj raporteve
gjinore.

Né Ballkan, si kudo tjetér, ndérrimi i fesé dhe politika e saj normalisht kané té€ b&jné me
njé€ histori kolektive q€ ka pérfshiré komunitetet sociale dhe kulturore, ose mé sakté, pjesétarét
e familjeve, fiseve, fshatrave apo t&€ grupimeve mé t€ médha. N& kohét mé té hershme, para dhe
pas kulmit t€ islamizimit né shekullin e shtatémbé&dhjeté, njerézit konvertoheshin né myslimané
apo té krishteré me qéllim qé t’1 pérkisnin njé grupi té caktuar shogéror. Ndryshimi i fesé dhe

*Njé version mé i hershém i késaj eseje éshté prezantuar né konferencén Feja né Kufij: Sfida t€ Reja né Studimet
Akademike t€ Fesé, Soderton University College, Stokholm, Suedi, 19-22 Prill, 2007, dhe né konferencén e Kotor
Network mbi Minoritet e Reja Fetare, Sarajevé, Bosnje Hercegoving, 25-26 Maj 2007. Pérgatitja pér kété ese si
dhe prezantimi i saj u mundésuan nga Programi i Kthimit t&€ Trurit (Brain Gain Programme) i PNUD-it dhe nga
Ministria e Punéve té Jashtme Norvegjeze.

*Albert Doja €shté profesor i Sociologjisé dhe Antropologjisé né New York University né Tirané dhe né Uni-
versitetin Europian té Tiranés, éshté Pérgjegjés 1 Departamentit t& Shkencave Humane dhe Sociale dhe Dekan i
Programeve Pasuniversitare né New York University né Tirané, Bashképunétor Nderi (Honorary Fellow) prané
Departamentit t&€ Antropologjisé né University College Londér, si dhe ka gené né shérbim té Programit t&¢ PNUD-it
mbi Térheqjen e Trurit si Z&évendés Rektor i Universitetit t& sapo formuar té Durrésit. Ai ka mbrojtur Doktoraturén
né Antropologji Sociale né 1993-shin né Ecole des Hautes Etudes en Sciences Sociales né Paris dhe njé Akreditim
Profesorati (Habilitation a Diriger des Recherches) né sociologji dhe antropologji né 2004-én nga Universiteti i Pa-
risit-5, Sorbonne. Profesor Doja ka mbajtur njé séré pozicionesh akademike né Francé, Britaniné e Madhe, Irlandé
dhe Shqipéri. Ai ka botuar rreth gjashtédhjeté artikuj né revista akademike ndérkombétare té recensuara me bord
redaktorial. Kérkimet e tij akademike pérqgendrohen né pérdorimin e identitetit, gjinisé dhe marrédhénieve fisnore,
pérdorimin e fesé, etnisé dhe nacionalizmit, antropologjiné e historisé, teorité antropologjike dhe kulturore, struk-
turalizmin dhe post-strukturalizmin.

pérkatésia fetare jané rrjedhimisht pjes€ e procesit té€ socializimit q€ vjen nga pérpjekja drejt
nj€ identiteti kolektiv. Simbolet dhe besimet kolektive, risité dhe ceremonité konsiderohen si
pjesé e fesé zyrtare—pérkatésisht fesé sé krishtere dhe myslimane—sé njé komuniteti apo njé
rrjeti shogéror vendas, pavarésisht nése tipare té tyre kulturore 1 pérkasin apo jo kétyre feve né
pérgjithési. Ato kategorizohen kolektivisht jo si vegori fetare t€ nj€ sistemi besimesh né nivel
universal, por si ‘trashégimia prej paraardhésve né tradita dhe zakone.” T’1 pérkasésh njé feje
do té thoté t’1 pérkasésh njé grupi té caktuar shoqgéror.

NEé rastin e dallimeve fetare, gjithsesi, ka njé mospérputhje midis organizimit social
ekzistues dhe praktikés ligjérimore té pjesétaréve té tij rreth shoqérisé dhe sjelljeve sociale.
Ligjérimet e kétij lloji n€ Shqipéri, pér shembull, krijojné pérshtypjen se kjo mospérputhjeje Eshté
tejet e madhe dhe duket si nj€ hendek i pakapércyeshém midis té krishteréve dhe myslimanéve.
Nga ana tjetér, vrojtimet empirike né terrenin e cilitdo komuniteti vendas déshmojné jo
vetém ekzistencén e njé komuniteti gjuhésor me gjithépérfshirje t&€ ploté té t& krishteréve dhe
myslimanéve, por gjithashtu edhe t€ njé komuniteti shumé t&€ hapur ndaj ményrave t&€ ndryshme
té jetesés dhe dokeve kulturore. Edhe pse njé individ mund t€ mbarté t€ njéjtat paragjykime si
grupi i tij kundrejt grupeve té tjera fetare, vlerat thelbésore t€ njé grupi pércaktohen nga sistemi
farefisnor dhe i aleancave martesore, nga linjat e solidaritetit apo armiqésisé€, nga statusi dhe
pozicioni shogéror, t€ cilat jané t& pérbashkéta né shumé komunitete pavarésisht nga pérkatésia
fetare. T€ genét mysliman apo i krishteré bazohet né familjen, farefisin, grupin territorial apo
shoqgéror pérkatés, g€ sipas tradités ka t€ b&jé me “pérkatésin€” ose praktikén fetare. Nuk bazohet
né njé sistem t& caktuar besimi apo bindjeje fetare; né realitet kjo 1 ka rrénjét n€ kulturén sociale.
Feja né kété rast éshté njé konformizém q¢ transmetohet pérgjaté komunitetit (Doja, 2000).

Si pasojé, ndérsa shumékush e sheh kundérvénien e grupeve fetare ndaj njéra tjetrés
si njé shkak apo arsye té disa zhvillimeve historike né Ballkan, né t&€ kundértén, kjo duhet
paré pikérisht si njé rrjedhojé e kétyre zhvillimeve. Konceptimi i kategorive ‘i krishteré’ apo
‘mysliman’ &shté natyrisht 1 lidhur me identifikime t€ ndryshme sociale, politike, territoriale,
etnike, gjinore dhe té tjera si kéto. Njé€ tipar i réndésishém 1 kétij lloj konceptualizimi €shté
logjika populiste dikotomike né ligjérimin politik dhe kulturor qé pérshkon krejt Ballkanin dhe
shpesh pérmban njé arsyetim té gabuar pérfytyrimi metonimik. Konceptimi kundérvénés midis
‘t€ krishteréve’ dhe ‘myslimanéve’ €shté pjes€ e njé€ serie ciftesh antitetike si malésor/fusharak,
malok/fushor, qytetar/fshatar, verior/jugor, pushtues/i pushtuar, shtypés/i shtypur, autokton/i
ardhur, 1 ndershém/i pandershém, i pastér/i ndotur, té cilave shpesh u mbivendosen qartazi
kategorit€ mashkullore/femérore apo mashkull/femér (Sofos 1996; Zhivkovic, 1997). Kéto ¢ifte
antitetike, pasojé e elementéve kulturoré seksisté dhe maskilisté, u vishen né ményré t€ dukshme
grupeve t&€ ndryshme njerézish pavarésisht tipareve té tyre reale, qofté pér t’i ngritur ata né qiell,
qofté pér t& poshtéruar identitetin e tyre. Ky karakterizim 1 té gjitha grupeve territoriale apo
fetare si bartésit e njé mentaliteti té caktuar njihet edhe si “Ballkanizim” (Todorova, 1997) dhe
merr pjes€ né logjikén e nj€ serie orientalizmash t€ vendosura mbi njéra tjetrén (Bakic-Hayden,
1995).

Cdo dikotomi, pér mé tepér, mund t& degézohet rishtazi dhe pérmbajtja e tyre té
shuméfishohet e té pérdoret né konflikte sa vjen e mé té pérgjakura, si¢ shihet pér shembull, né
perceptimin e konvertimeve né myslimanizém si tradhéti ndaj gjakut dhe quméshtit té krishteré,
qé presupozohet t€ vijé me transformimin nga gjaku dhe raca Sllave né€ até Turke. Konvertimi né
myslimanizém ka gené gjithmoné njé€ ¢éshtje delikate, e shtjelluar gjerésisht né letérsi, sidomos
né€ poeziné epike. Disa nga kryeveprat mé me z¢€ t& let€rsisé ballkanase, q€ nga shkrimet e
hershme té poetit dhe peshkopit malazez t& shekullit t&€ néntémbédhjeté Petar Njegos deri tek
Jugosllavi i1 shekullit t& njézeté, fitues i gmimit Nobel Ivo Andric, kané€ ndikuar jashté mase
né kété drejtim. Si¢ Eshté paraqitur né kéto vepra, kjo ideologji etno-fetare pérjashton té gjithé
sllavét myslimané nga “njerézia” dhe tregon se ¢faré mund t’u béhet atyre q€ konsiderohen
si jo-njerézoré, dhe se ¢faré mund té jeté, brenda konditave té caktuara, njé detyré fetare dhe
nj€ akt spastrimi. Njé ligjérim 1 tillé nacionalist fetar, drejtuar kundér quméshtit t& nénés sé

myslimanéve sllavé dhe kundér aftésive té tyre riprodhuese, 1 mallkon ata té zhduken, jo vetém
si ‘burracaké dhe lakmitaré’ dhe si ‘elementet e pafe t€ njé race té re,” por pérfundimisht si
‘Orienti’ 1 korruptuar qé€ e ka shképutur racén sllave nga ‘rrymat civilizuese’ t& peréndimit
(Sells, 1996).

Shumé studime kané eksploruar sesi €shté pérfytyruar dhe ligjéruar komuniteti etno-fetar
ndér shumé kultura né baz¢ t&€ metaforave gjinore t€ riprodhimit dhe farefisnisé, si dhe ményrat
sesi politika nacionaliste dhe fetare strukturohet népérmjet gjinisé (Mosse, 1985; Yuval-Davis,
1997; Goldstein, 2001; Nagel, 2003). Nacionalizmi populist serb né€ vecanti ka theksuar disa
dikotomi me nuanca gjinore q€ ndértojné marrédhéniet shogérore duke ua kundérvéné ‘serbét e
pastér’ jo vetém boshnjakéve ‘tradhtaré’ qé jané konvertuar né myslimané, por edhe fantazive
té shqiptaréve burréroré, por ‘kafshéroré’ dhe ‘té ligj,” burokratéve dhe komunistéve serbé ‘té
shburréruar’, aktivistéve serb ‘t€ feminizuar,” ose oponentéve té linjés s¢ Miloshevicit ‘me
probleme hormonale’ (Salecl, 1994). Duke u mbéshtetur né njé pérkufizim maskilist t€ kombit,
&shté aplikuar njé€ strategji e réndésishme ligjérimore sipas sé cilés kategorité ‘femérore’ dhe
‘t€¢ shburréruar’ pérfshijné pothuajse cilindo qé nuk i pérmbahet versioneve té pranueshme
‘nacionaliste’ t€ burrérisé ose versioneve ‘gjinore’ t& identitetit kombétar.

Eshté pikérisht roli né rritje i praktikave ligjérimore tradicionaliste dhe nacionaliste
qé€ bén t& mundur si pasojé qé feja t€ konvertohet né ndérgjegje nacionaliste, q¢é ndérgjegjia
nacionaliste t€ organizohet dhe q€ nacionalizmi i organizuar t&€ béhet mé luftarak, mé maskilist,
mé mizogjin, mé racist dhe mé i dhunshém. Projektet nacionaliste mundet faktikisht t&
mobilizojné njé praktiké ligjérimore tradicionaliste q€ lidhet me formimin e imazhit social té
gjinisé dhe fesé, rezultati i sé cilés Eshté qé t€ gjenerojé lufté mbi bazén e njé rendi moral té
ngurtésuar dhe t€ nj€ ideologjie etno-fetare me simbole gjinore.

Instrumentalizimi i kategorive gjinore dhe fetare

Njé fenomen i métejshém Eshté se valencat ligjérimore dhe polet e kundérta té njé€ ¢ifti
termash shpesh kthehen anasjelltas; faktikisht, njé gamé e gjeré ¢iftesh termash t& kundért
mund t€ marrin nj€ spektér vlerash me nuanca t&€ ndryshme. Né varési té kujt flet dhe me k¢,
kur, n€ ¢’kondita, dhe pér ¢faré qéllimi, ndérrimet e renditjes dhe kombinimet e dallimeve etno-
psikologjike territoriale, fetare apo gjinore, shpesh né dukje logjikisht inkonsistente, mund t&é
marrin kompleksitet marramendés. Fushorét dhe qytetarét mund té perceptohen si racionalé,
pragmatiké dhe té kultivuar, ose né€ t&€ kundért si t& degjeneruar, t& buté dhe té nénshtruar;
malésorét dhe fshatarét mund té perceptohen si trima, krenaré, guximtaré, ose né té€ kundért si té
dhunshém, primitivé dhe arroganté. N& kété proces té ndértimit t& identitetit kufijté hapésinoré,
fetaré dhe gjinoré vazhdimisht etnicizohen dhe politizohen pér t&€ shprehur kufij kulturoré, njé
proces i cili shuméfishohet sidomos né periudha ndryshimesh sociale t&¢ menjéhershme dhe
pérgarése ashtu si luftérat etnike né ish-Jugosllavi ose trazirat postkomuniste né Shqipéri.

Pérgjithésisht, né¢ Shqipéri shpesh ndeshen perceptime reciproke té shprehura né
dikotomité ‘primitiv’ kundér ‘i civilizuar’, dhe ‘besnik’ apo ‘i ndershém’ kundér ‘i pabesé’ dhe
‘tradhtar’. Shqiptarét jugoré i mendojné ata verioré dhe malésoré si ‘primitivé’ dhe veten e tyre
si ‘t€ qytetéruar’. Nga ana tjetér, Shqiptarét verioré, sidomos katoliké, i mendojné Shqiptarét
myslimané si ‘t€ pabesé,” gjé qé 1 referohet dukshém konvertimeve fetare t€ kétyre t&€ fundit
gjaté historisé. Ata kané edhe tendenca t’i quajné té gjithé Shqiptarét e fesé ortodokse si
potencialisht ‘t& pabesé’ pér arsye té teorive t€ pérhapura konspiruese ku identifikimi me planet
ekspansioniste greke i bén kéta potencialisht tradhtaré (shiko Schwandner-Sievers, 2002).

Mg saktésisht, pérkundér ‘delikatesés’ dhe ‘kulturés s€ qytetéruar’ t& disa kategorive
njerézish, ményrat e t& sjellurit t€ njerézve té kategorive t&€ kundérta shpesh konsiderohen si
‘fanatike’ dhe si njé shenjé e prapambetjes sé tyre. Simbolet e fanatizmit shpesh jané t& lidhura
me ¢éshtje fetare, por pikésépari ato kané t€ b&jné me kontekstin e marrédhénieve familjare, ku

nénshtrimi i spikatur i grave ndaj autoritetit mashkullor konsiderohet sinjé tregues fanatizmi. Pa
dyshim qé kéto pérfytyrime mund t€ mos kené asnjé raport me praktikat reale dhe né€ komunitetet
lokale té pérziera krishterét dhe myslimanét mund t€ krijojné té njéjtat imazhe mbi njéri-tjetrin,
gjithmoné me njéfaré shtrembérimi né raport me realitetin. Komunitete t€ ndryshme brenda té
njéjtés fe mundet gjithashtu ta pérfytyrojné njéra-tjetrén si fanatike. Myslimanét e Shqipérisé
jugore, pér shembull, jané gjithmoné té gatshém té kritikojné fanatizmin e disa grupeve té tjera
myslimanésh té cilét ata i perceptojné si ‘t€ kundért’ né bazé t& njé kriteri té€ caktuar. Ata shpesh
perceptojné bashkéjetesén e tyre me té€ krishterét e Shqipérisé sé jugut, pér shembull, si njé
tregues dhe pikésynim t€ ‘finesés sé€ tyre kulturore’ krahasuar me myslimanét e zonave rurale
ose malore t€ Shqipérisé veriore (Rapper, 2002). Njé superioritet té tillé ata e konsiderojné
detyrimisht t€ nénkuptohet edhe né raportet e tyre gjinore.

Marrédhéniet martesore ndérmjet té krishteréve dhe myslimanéve shpesh pércaktohen
nga martesat brenda komunitetit fetar. Né komunitete lokale me shumicé myslimane, té
krishterét mund t€ duan t’u pérmbahen rregullave t&€ endogamisé fetare, por ata jané té kufizuar
gjithashtu edhe nga rregullat e ekzogamisé (martesés jashté grupit fisnor) qé i ndalojné martesat
me kushérinjté e largét, qofté nga ana e atit, qofté nga ajo e nénés. Pér kété arsye, shumé gra té
krishtera kané njé shans shumé t&€ vogél té gjejné njé bashkéshort t€ pranueshém né fshatin e
tyre, ato martohen né qytet, qé€ pérgjithésisht mbahet si mé ‘i krishteré’. Gjithashtu, graté e reja
qé largohen pér t&€ vazhduar studimet universitare né qytet kané tendencé té qéndrojné aty dhe
té& mos kthehen né fshat pér té gjetur bashkéshort. E gjithé kjo pérforcon lidhjet qé€ t&é krishterét
mbajné me qytetet dhe imazhin e tyre t&€ ‘kulturés’ dhe ‘modernizmit’; cilési té cilat 1 pérkasin,
si kudo, gendrave t€ médha urbane.

Shprehur né terma antropologjike endogamia fetare manifestohet kryesisht né€ refuzimin
e dhénies s€ grave sesa né refuzimin e marrjes s€ tyre. Né kété kuptim, endogamia e krishtere
né€ Shqipéri éshté mé strikte se endogamia myslimane pér sa kohé qé té krishterét jané akoma
meé rezistenté sesa myslimanét né dhénien e grave, ndérkohé qé pranojné té jené marrés, gjé kjo
qé tregon superioritetin relativ té t€ krishteréve ndaj myslimanéve. N&€ shumicén e martesave té
pérziera burri €shté i krishteré dhe gruaja myslimane. E kundérta ndodh shumé mé rrallé, dhe
graté e krishtere t€ martuara me myslimané jané pérgjithésisht nga zona té largéta malore dhe
ndodhen késhtu larg konflikteve lokale midis té krishteréve dhe myslimanéve. N¢& kété situaté,
marrésit e grave vlerésohen mé tepér sesa dhénésit. Burrat e krishteré jané krenaré pér faktin qé
ata mund t€ marrin gra myslimane, kurse myslimanét ankohen qé té krishterét marrin vajzat e
tyre, por refuzojné t’ua japin té tyret atyre (Rapper, 2002).

Megjithaté, situata e tanishme €shté€ e kundérta e situatés qé mbizotéronte para pavarésisé,
periudhé kjo e parésisé institucionale t€ myslimanéve brenda kornizave té shoqérisé osmane.
Praktika e marrjes sé grave té krishtera nga burra myslimané ishte mé se e zakonshme. Sipas
ligjit islamik 1 lejohet njé burri mysliman t€ martohet me njé grua té krishteré, por nuk i lejohet
njé gruaje myslimane t€ martohet me njé jo-mysliman. Sidoqofté, té tilla aspekte legalistike
fetare nuk kané gené asnjéheré dhe nuk jané aktualisht shumé té réndésishme né botékuptimin
fetar shqiptar. N& zonat gjysmé-autonome té€ Shqipérisé veriore, pér shembull, raportohet se
katoliké t€ betuar gjaté shekullit t€ nént€émbédhjeté martoheshin rregullisht me gra myslimane
té cilat presupozoheshin té hignin doré nga feja myslimane pas martesés (Whitaker, 1968).

Né malésiné para-moderne ballkanase, si burrat e pamartuar ashtu edhe femrat e
pamartuara kané réné po aq pre e politikave familjare sa edhe pjesétarét e pafat té shtépive
mbretérore peréndimore gjaté Mesjetés. Céshtja e pérfitimit familjar—jo pérkatésia fetare per
se—ishte njé& nga diskutimet kryesore kur i vinte koha njé burri pér t’u martuar dhe mé té vjetrit
e familjes e shqyrtonin kété situaté me synim qé t€ kryej lidhja mé me pérfitim pér té gjithé
grupin familjar. T€ drejtat dhe interesat e grave nuk merreshin parasysh. Shumé gra ende 1
pérshkruajné martesat e tyre me mbleséri dhe i pranojné ato si norma sociale (shiko Post, 1998).
Ndér aspektet e tjera q€ negocioheshin, mé pak problematikja ishte fakti qé gruas né€ pérgjithési
1 kérkohej t€ ndérronte fené e saj pér t’iu pérshtatur asaj té burrit qé po merrte.

Eshté e arsyeshme té supozojmé qé orientimi i sotém i strategjive martesore éshté zhvillim
1 kohéve t€ fundit g€ korrespondon me njé situaté t€ re politike dhe bén pjesé e konceptit t&
‘kulturés’ q€ e mbéshtet até. N¢ fillim t€ shekullit t€ njézeté, pak pas pavarésisé, kéto tendenca
ishin kthyer né t€ kundért. Edhe pse ende kishte njé numér t€ vogél martesash ndér-fetare,
evidenca demografike nga analiza e njé kampioni marré nga t&€ dhénat e regjistrimit t&€ popullsisé
t& kryer né vitin 1918 né zonat shqiptare t€ pushtuara nga Perandoria Austriake tregon se, né
shumicén e rasteve t& asaj kohe, burri ishte katolik dhe gruaja myslimane dhe vetém né rreth
10 pérqind té rasteve ishte burri mysliman dhe gruaja katolike (Gruber & Pichler, 2002). N¢&
t& nj&jtén ményré, konvertimet né myslimanizém ishin mé té shpeshta sesa konvertimet né
fené e krishtere deri né vitet e para té shekullit t€ njézeté, ndérsa tendencat e mévonshme kané
ndjekur drejtimin e kundért. Statusi relativ i myslimanéve dhe té krishteréve &shté kthyer né
té anasjellén. T€ krishterét konsiderohen si elita dhe doket martesore kané ndjekur po kété
zhvillim. Me njé fjalé, identifikimi dhe pérkatésia fetare nuk mund té jené kritere objektive qé
pércaktojné vegorité e grupeve shoqgérore, por kategori g€ ndihmojné analizén e tyre. Ato jané
né thelb instrumente politike qé pérdoren pér t& vendosur marrédhéniet hierarkike ndérmjet
grupeve sociale dhe individéve, ku graté€ shpesh pérdoren si monedhé shkémbimi.

Roli aktiv i grave

Po ta marrim seriozisht Claude Lévi-Strauss-in, duhet t& pajtohemi se graté presupozohet
té jené jo vetém mjete shkémbimi né njé strukturé formale pushteti, por edhe subjekte aktive né
histori si edhe né jetén e pérditshme shoqgérore. Sipas teorisé s€ tij mbi marrédhéniet farefisnore
dhe lidhjet martesore graté shkémbehen ndérmjet burrave né bazé té rregullave té ekzogamisé
(martesés jashté grupit) dhe ndalimit t€ incestit. Kjo formé aleance martesore presupozohet
té siguroj¢ komunikim ndérmjet grupeve té€ ndryshme sociale dhe integrimin e shoqérisé
njerézore né t€rési. Sipas késaj strukture elementare farefisnore graté konsiderohen pjesé€ e njé
ményre t&€ caktuar komunikimi, si njé ‘e folur’ qé shpérdorohet kur nuk shkémbehet dhe nuk
‘komunikohet.” Edhe pse Lévi-Strauss-i nuk denoncon démet qé€ shkaktojné sistemet farefisnore
ndaj grave, kétu mund t& dallojmé njé kontradikté qé€ arrin deri né pranimin e njé roli aktiv apo
aftésie té grave pér t€ marré vendime, pérderisa graté ‘flasin’ né té€ njéjtén kohé qé ‘flitet’ pér
to, pérderisa ato ‘komunikohen’ né rolin e tyre si ‘shenja’ dhe ‘komunikojné’ né rolin e tyre si
prodhuese shenjash. Duke cituar Lévi-Strauss-in,

...nj€ grua nuk mundet kurré€ t€ jeté njé shenjé dhe asgjé mé tepér, pasi edhe né botén
e burrave ajo prapéseprapé éshté ende njé person dhe pérderisa ajo pérkufizohet si
nj€ shenjé ajo duhet té njihet njékohésisht edhe si prodhuese shenjash. N& dialogun
martesor t& burrave, njé grua nuk &shté kurré ajo pér té€ cilén flitet; nése graté né
pérgjithési paragesin njé kategori té caktuar shenjash, t€ destinuara pér njé lloj té caktuar
komunikimi, ¢do grua ruan njé vleré t€ vecanté q€ buron nga talentet e saj, si para edhe
mbas martese, pér t€ marré pjesén e saj né duet. Pérkundér fjalés g€ €shté shndérruar
térésisht né shenjé, gruaja ka mbetur njékohésisht edhe shenjé edhe vleré. Kjo shpjegon
arsyen pse raportet midis sekseve kané ruajtur até pasuri ndjenjash, até afsh e até mister
g€ pa dyshim pérshkojné prej fillimit téré universin e komunikimit njerézor. (Lévi-
Strauss, 1967, p. 569)

Né Ballkan gjaté periudhés osmane, graté e martuara me myslimané shpesh ruanin fené e tyre té
krishtere dhe ndikonin né krijimin e ndjenjave té€ ngrohta midis pjesétaréve té té dyja feve. N¢é
Shqipéri né vecanti, graté kané luajtur njé€ rol té€ réndésishém né ruajtjen e krishtérimit t€ fshehté
(Skendi, 1967; Malcolm, 2001). Né& shekullin e shtatémbédhjeté, kur popullata katolike filloi
t& zvogélohej shpejt si pasojé e konvertimeve masive né myslimanizém, kripto-krishterimi né

mes t&€ Shqiptaréve u rrit pérpjesétimisht. Shénimet e misionaréve shpesh pérshkruajné raste
kur komunitete t€ téra katolike ndérmerrnin vetém konvertimin e burrave. Shpesh shtytja pér
konvertim nuk ishte vetém financiare, ekonomike apo sociale, por edhe thjesht mbijetesa.? Né
disa raste t& konvertuarit e rinj raportohet t&€ kené marré gra té€ krishtera dhe jo myslimane, me
qéllim qé shtépia e tyre t€ mos humbiste fené e krishtere.

T¢ gjitha sistemet farefisnore 1 organizojné marrédhéniet e té€ aférmve nga t€ dyja anét
e atit dhe émés, kurse anétarésimi né grup, emrat dhe burimet simbolike té identitetit, pérfshiré
kétu edhe feja, shpesh i japin prioritet vetém njérés ané. Sidoqofté, duke ndjekur njé faré
parimi té prejardhjes paralele pér trashégimin e anétarésisé né grup dhe té burimeve té tjera
nga prindérit tek fémijét, gjaté asaj kohe njé mjet tjetér 1 pérhapur ndér shqiptarét ka qené edhe
edukimi 1 djemve si myslimané, me kérkesén e té atit, dhe té vajzave si té krishtere, me kérkesén
e nénés. Me sa duket ky sistem dallimesh fetare né€ bazé té gjinisé ka vazhduar népér shekuj dhe
duhet t€ keté gené njé mekanizém i réndésishém né ruajtjen e krishterimit té fshehté. Nése graté
né njé familje t€ caktuar e shpallnin publikisht se ndignin fené e krishtere, kjo mundésonte qé
prifti t&€ hynte lirshém né shtépité e tyre dhe aty prifti mundet t’u keté shérbyer edhe burrave.
Nése bashképunimi i priftérinjve ka gené€ njé mekanizém kryesor né€ zhvillimin e krishterimit té
fshehté, atéheré mekanizmi tjetér shumé i réndésishém ishin dallimet gjinore.

Roli aktiv i grave né ménjanimin e martesave citohet gjithashtu si njé efekt anésor i
padashur i pérkatésisé etno-fetare. Fenomeni relativisht i pérhapur i1 beqarisé sé grave né malet
veriore shqiptare konsiderohet té jeté pérhapur né pjesén e paré té shekullit t€ shtatémbédhjeté
nga misionarét Franceskané (Zamputi, 1961; Dojaka, 1986; Gremaux, 1992). Raporti i vitit
1638 1 nj€ nga themeluesve t& urdhrit Frangeskan né Shqipériné veriore shpreh entuziazmin e
misionaréve rreth ¢ka ishte arritur g€ nga mbérritja e tyre né€ vitin 1635 pér sa i pérket martesave
té pastra ose t€ pérmbajtura dhe virgjéris€ si ményré jetese pér popullsiné vendase.

Nuk éshté e pamundur g€ suksesi 1 misionaréve g€ i bindén femra t’i pérkushtoheshin
virgjéris€ s€ krishtere dhe t€ mbeteshin t€ palidhura dhe té pastra gjaté gjithé jetés s€ tyre té
keté gené parapriré nga njé€ sistem ekzistues i martesave t€ vonuara, té cilat i lejonin femrat té
jetonin vite té téra lirie jashté kornizave t€ familjes dhe martesave (Gremaux 1992, p. 363).
Né njé burim tjetér t€ hershém té vitit 1617 q€ ka t€ b&jé me klanet katolike né Shqipériné
veriore, raportohet se disa burra nuk martoheshin para moshés 30 vje¢, dhe graté jo para 25
vje¢. Né fakt, vajzat e reja nuk dalloheshin nga djemté, ato mbanin flokét e prera shkurt dhe
merrnin pjesé€ aktive né lufté dhe sulmime ashtu sikurse burrat (Zamputi, 1961, p. 119). N¢& kété
kontekst, virgjéria si njé gjendje e pérhershme do keté¢ humbur karakterin e saj asketik dhe do
keté marré njé karakter laik aktiv. ‘Virgjéresha e pérbetuar’ qé hasim né té drejtén zakonore,
e cila pritej deri diku té ishte e barabarté¢ me burrat (Young, 2000), nuk haset aspak vetém tek
katolikét shqiptaré dhe malazezg, por gjithashtu edhe ndér myslimanét shqiptaré dhe ortodoksét
serbé.

Thuhet se ligjet kanunore qé 1 japin trashégiminé dhe té€ drejtén e pronésisé burrave
kané gené arsyet kryesore pér shndérrimin e grave né ‘virgjéresha té pérbetuara’ népér Ballkan.
Pa hyré késaj radhe né kété diskutim, mund té themi se kthimi né ‘virgjéreshé té pérbetuar’
ishte e vetmja mundési e respektueshme pér njé vajzé q€ refuzonte t€ martohej, si dhe ményra
e vetme pér t€ evituar gjakmarrjen ndérmjet familjeve né fjalé. Ka shumé mundési qé népér
Ballkan, sidomos né zonat malore, ka pasur gjithmoné njé pakicé femrash qé kané refuzuar t’i
nénshtrohen martesave t€ detyruara. Ato q€ nuk mundén t€ ménjanonin njé martesé t€ imponuar

2 Né fakt, si¢ pérmendi edhe njé recensues anonim i kétij artikulli, ka pasur edhe dy valg t€ tjera konvertimesh né
vijim te luftérave. Kur Rusia i shpalli lufte perandorisé Osmane, né periudhén kur Porta e Larté mbizotéronte,
shqiptaréve ortodoksé vendas qé ishin ngritur kundér ¢ifligaréve osmané iu dha mundésia e zgjedhjes ndérmjet
konvertimit né myslimanizém dhe ekzekutimit. Gjithashtu, kur gjaté fundit t¢é shekullit t& shtatémbédhjeté, shqip-
taré katoliké u ngritén kundér Stambollit kur Austria hyri né lufté¢ me perandoriné Osmane, ata u vuné pérpara té
njéjtave zgjedhje kur osmanét e rivendosén rendin e tyre.

shpesh kishin lidhje jashté-martesore. Gjakderdhja qé rezultonte sidomos nga hasmérité e
shqiptaréve veriore dhe malazezéve, ku pérfshiheshin burrat e familjeve dhe njésive sociale
mé t€ médha, ishte shpesh efekt anésor i padashur i praktikave mbizotéruese martesore qé
nuk linin vend pér rolin aktiv té grave pér t€ vendosur veté pér fatin e tyre (Gremaux, 1992).
Shumica e késaj dhune té brendshme provokohej nga femra qé refuzonin t’i nénshtroheshin
zakoneve t€ ngurta mbi fejesén dhe martesén. N¢ fakt, ishte pikérisht né ¢éshtje martese qé
graté konsideroheshin, sipas burrave né Shqipérin€ e Veriut, si shumé té rrezikshme ndaj rendit
social, dhe vlerésimet negative ndaj grave jané detyrimisht edhe tregues té frikés me té cilén
burrat hynin né marrédhénie krushqie (Shryock, 1988).

Beqaria femérore ndér shqiptarét verioré dhe malazezéve ka mundési té keté lindur
si rrjedhim 1 ndérhyrjes frangeskane né praktikén zakonore me qéllim qé t’i jepte njé faré
pushteti gruas, ndérkohé qé€ ajo ka marré karakterin e saj t€ veganté duke iu adaptuar zakoneve
t& vendit t& pérbetimit t& virgjéris€¢ dhe ményrés sé veshjes né imitim t& seksit t& kundért. Né
kontekstin tradicional, ¢farédo ndryshimi veshjeje e vendoste individin né fjalé nén njé presion
té jashtézakonshém qé t’i pérmbahej roleve gjinore konvencionale bazuar né seksin e vet.
Pércaktimi gjinor i detyrave té caktuara apo i ményrave té€ sjelljes dhe pamjes s€ jashtme ishte
kaq 1 ngurté saqé kushdo qé 1€vizte sadopak midis kétyre dy sferave t&€ pércaktuara pérkufizohej
menjéheré si pjesétar i gjinis€ sé kundért. Gruaja, me njé fjal€, hidhte poshté rolin e saj té
pércaktuar gjinor nése ajo vendoste t&€ kryente punét e burrave, t€ mbante shtépiné e saj, dhe
té lévizte pa havale, domethéné pa vellon sociale qé e mbyllte até brenda shtépisé dhe oborrit
(Backer, 2003), njé izolim qé€ ende pritej deri voné nga graté e zakonshme shtépiake pavarésisht
ndryshimit t& pozitave té tyre.

Ndér myslimanét shqiptaré qé prej pavarésisé né 1912-én pergja myslimane mbahej
rralléheré vetém nga graté e qytetit, edhe pse mbahet mé shumé nga graté né fshatrat e Kosovés
krahasuar me ato t&€ Shqipéris€¢, mbase ngaqé kosovarét myslimané ndjekin mé tepér fené
islame sesa myslimanet n€ Shqipéri. Megjithaté, qé nga 1990-ta, transformimet e trazuara té
tranzicionit postkomunist kané sjellé edhe njé rimékémbje té fes€é né€ Shqipéri, pérfshiré kétu
edhe praktikén e fesé€ islame dhe kthimit té perges, sidomos ndér vajza té reja. Sidoqofté, fjala
havale, etimologjikisht e lidhur me fjalén ‘vello,” nuk perceptohet si e tillé€ né shqip, por pérdoret
mé shumé me kuptimin ‘shqetésim, telash’. Ky dallim &shté i réndésishém né shprehjen nuk
kam havale, q€ do té thoté ‘nuk e ¢aj kokén’ n€ kuptimin shoqéror dhe pérdoret né ményré
demonstrative nga femrat e reja, nga shqiptarét e krishteré ashtu si edhe myslimané, né Kosové
si dhe n€ Shqipéri, si deklarata jo-zyrtare e ¢lirimit té grave.

Bashké me transformimet e shpejta shogérore nga mesi i shekullit t€ njézeté e kéte;j,
jeta e pérditshme e shqiptaréve ka kaluar ndryshime drastike, sidomos né ambiente urbane
ku familje mé tendenca peréndimore i kané ndryshuar shumé shpejt vlerat e tyre. N& vecanti
pozita e grave po ndryshon shumé shpejt, edhe pse pér disa kategori grash zakonet e vjetra
mund t€ vazhdojné t€ praktikohen. Ndérkohé q€ shoqgéria e sotme shqiptare éshté njé pérzierje
praktikash moderne dhe zakonesh tradicionale, ¢gmimi pér dhénien e t&€ drejtave grave €shté
gjithsesi shumé mé i vogél, dhe sot t€ drejtat e grave sa vjen e njihen mé tepér.

